
Sundarakrita Shiva Stuti

ಸುಂದರಕೃತಾ ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಸದಾಶಿವಾಖ್ಯೇ)
ಸುಂದರಃ ಉವಾಚ .

ನಾಕನಾಯಕ ವಿನಾಯಕಸ್ತುತ ಗರಲಭಕ್ಷಕ ಹಾರತಕ್ಷಕ
ಕುಕ್ಷಿಸಂಸ್ಥಿತಲೋಕರಕ್ಷಕ ವೀಕ್ಷಣಕ್ಷಣ(ಕ್ಷತ ಮನ್ಮಥಾಂತಕ .

ಪಾಕಮುನಿಸುತಜೀವದಾಯಕ ಹಸ್ತಶಸ್ತವಿರಿಂಚಿಮಸ್ತಕ
ಪಾಹಿ ಮಾಮಖಿಲಪಾತಕಾಂತಕ ದೇವ ದೇವ ಭವಾಂಬುಧೇಃ .. 37..
ಸುಖತಾರಕಾವ ಮದುನ್ಮುಖಪ್ರಭ ಪಾರ್ಶ್ವಷಣ್ಮುಖ
ದುಃಖಭರ್ಜಕ ಸರ್ಗಸರ್ಜಕ ತರ್ಜಿತಾಸುರ ಗರ್ಜನೋರ್ಜಿತ
ವರ್ಜಿತಾಖಿಲಪಾಪ ತಾಪನಿವಾರಕಾವ ಮಖೋನ್ಮುಖೋ-
ತ್ಸುಕ ಲೇಖಶಿಕ್ಷಕ ಗಾಂಗತುಂಗಜಟೋತ್ತಮಾಂಗ-

ಸುಸಂಗ ಬಾಲಕುರಂಗ ಕಿಣಧರಲಿಂಗಸಂಗ ಭಸ್ಮಧೂಸರಿತಾಂಗಾ-
ಹಸ್ಕರಾರುಣಿತೇಕ್ಷಣ ಕ್ಷತಪಾಪಸ್ಮರ ತಸ್ಕರೋತ್ತಮ
ಧನಪ್ರಭೂತ್ತಮ ಕಂಧರೇಶ್ವರ ಭೂರಥಸ್ಥಿತ ಚಂದ್ರಖಂಡಶಿರೋಮಣೇ .. 38..

ಗಜಚರ್ಮವರ್ಮ ಚರಾಚರಾಸ್ಥಿತ ವಿಷ್ಣುಚಕ್ರವಿದಾಯಕ
ಪಂಚವಕ್ತ್ರ ಚತುರ್ಮುಖಸ್ತುತ ಛಂದ ಸಾಂಗಣದಾಯಕ ಛಾದಿತಾ-
ಖಿಲವಿಶ್ವ ಜಗಜ್ಜನ್ಮಸ್ಥಿತಿವಿನಾಶನಾವ ಜಂಜಪೂಕ ವರಪ್ರದಾಯಕ .. 39..

ಝಣಝಣ ಇವ(ನವ)ನೂಪುರೋತ್ತಮಪಾದಪಂಕಜ ಟಂಕಕರ ಹರ
ದೇವತಟಿನೀಜೂಟ ಜಠರೀಲೋಕ ಕುಂಠಿತಪಾಪವೃಂದ ವಿಕುಂಡಪೂಜಿತಪಾದ
ಮೃಡ ಹರ ಡಮರುಧ್ವಾನನದಿತ ಭುವನಡಂಬರ ಕುಂಡಲೀಶ್ವರ ಕುಂಡಲಪ್ರಿಯ
ಚಂಡಭಾನುಸುತಾರ್ತಿದಾಯಕ ಮಂಡಲೀಕೃತಪರ್ವತಾಧಿಪ ಚಂಡದಂಡಿತ-
ವೈರಿಪುರವರಖಂಡನೋದ್ಧತಕಾಂಡ ಗುರುತರಮುಂಡಷಂಡವಿರಾಜಿತೇಶ್ವರ
ಖಾಂಡವಾಶನಲೋಚನ .. 40..

ಪುಂಡರೀಕತ್ವಚಾವಿಭೂಷಿತ ವೇತಂಡವರಶುಂಡಗುರುರಮ್ಯಭುಜದಂಡ
ಧಾರಿತವರ-

ಕೋದಂಡ ಪಂಡಿತೋತ್ತಮ ಭಂಡಜನ ಹರ ಕರ್ಮಕಾಂಡನಿಷೂದನ ಭಕ್ತಿ-

ಸುಂದರಕೃತಾ ಶಿವಸ್ತುತಿಃ

ದೃಢತರಮುಕ್ತಿದಾಯಕ (ದೃಢತರಭಕ್ತಿಮುಕ್ತಿದಾಯಕ)ಗೂಢಪಾದ್ವರ,ಮೂಢಜನತಾ-

ಗಾಢಹೃತ್ತಮೋಭೇದಕಾರ್ಕ .. 41..

ವಿಭೂಷಣೀಕೃತಪನ್ನಗೇಶ್ವರ ನಗೋತ್ತಮವಾಸಗುಣಗಣನಂದಿತಾನನತಾಮ್ಯಮಾನ
ಭವಸ್ಥಿತಾವನ, ತಾಮ್ರಸಂಸ್ಥಿತ, ತಸ್ಕರಾಧಿಪ,ದೀನಸದಯಸನಾಥನಾಥಿತ
ಮನ್ಮಥಾಂತಕ ದಂದಶೂಕಫಣಾಮಣಿದ್ಯುತಿರಂಜಿತಾಂಗ ದಾರಿದ್ರ(ದಾರಿದ್ರ್ಯ)-
ನಾಶಕ,ದೇವ ದೇವ ದಯಾನಿಧೇ .. 42..

ಮಾನವಾದ್ಯ (ಮಾಮವಾದ್ಯ)ಧನಾಧಿಪಪ್ರಿಯಧೇನುಪುತ್ರ ರಥಪ್ರಿಯಾಧ್ವರಶಿಕ್ಷಕಾವನ-

ನಾಯಕಾವವಿನಾಯಕಪ್ರಿಯವಾಹಪೂಜಿತಾಂಬುಜಪಾದನಾನತಾಖಿಲಮುಕ್ತಿದಾಯಕ
ಪಾಪಭಯಹರ ಪನ್ನಗಪ್ರಿಯ ಪತ್ರರಥವರ ಪೂಜ್ಯಮಾನಪದಾಂಬುಜ
ಫಾಣಿತಾಖಿಲ
ವೇದಜಾಲ ಫಣೀಶ್ವರೋತ್ತಮಬಂಧಮೋಚನ ಬಂಧುರಾಲಕ ಬಿಲ್ವಪೂಜಿತ
ಬಾಣಲಿಂಗವಿಹಾರಶಂಕರ .. 43..

ಭದ್ರದಾಯಕ ಭಸ್ಮಭೂಷಿತ ಭಕ್ತಿದಾಯಕ ಭೀಮ ಭೂಮಮಹೇಶ್ವರೇಶ್ವರ
ಮನ್ಮಥಾಂತಕ ವಿಶ್ವಸೃಗ್ವರ ಹಸ್ತಶಸ್ತಕಮಸ್ತಕ ಯಕ್ಷಪಕ್ಷ
ವಿವರ್ಜಿತಕ್ಷಣಯಕ್ಷ್ಮರೋಗವಿನಾಶಕ ರಾಜರಾಜಕಲಾವಿರಾಜಿತಮಸ್ತಕ
ಸರ್ವದೇವಲಲಾಮ ಸೋಮ ಭವಹರ ಭೀಮಲೋಚನ ಲಾಲಿತೋತ್ತಮ
ಹಸ್ತಶೂಲ-

ಸಲೀಲಕೀಲಿತವಿಶ್ವಕ .. 44..

ಷಣ್ಮುಖಸ್ತುತ ಷಡ್ಜಮಧ್ಯಗ ಪಾಪಪಂಡವಿಶೋಷಣ ಸರ್ವಮುನಿಗಣ-

ಹೃತ್ಪಾಥೋಜವಿಹಾರಭೃಂಗವರೋತ್ತಮ .ಸಾಮಜಪ್ರಿಯ ಕೃತ್ತಿಧಾರಣ
ಸಾಮಸಂಸ್ತುತ ದೇವ ಭವಹರ ಹಾರಭೂತವಿಷೋಲ್ಬಣ ಸತ್ಫಣೀ(ಣಿ) ಗಣ-

ಶೋಭಿತ .. 45..

ಹಾವಭಾವವಿಲಾಸವೈಭವಹಾರಿತಾಖಿಲವಿಷ್ಟಪತ್ರಯಕ್ಷತ್ರಿಯಾಂತಕರಾಮಪೂಜಿತ
ದಕ್ಷಯಜ್ಞವಿನಾಶನಾವ ಮಾಂ .ಲೋಕಶಿಕ್ಷಕ ಭಿಕ್ಷಿತಾಖಿಲಮೌನಿಪಕ್ಷಗ
ತ್ರ್ಯಕ್ಷ ಜಗದಧ್ಯಕ್ಷ ಮಾಮವ ಪಾಹಿ ಮಾಂ .ಪಾಹಿಮಾಮಖಿಲಾರ್ತಿನಾಶನ ಹೇ
ಮಹೇಶ್ವರ ಕಿಂಕರಸ್ತವ ಶಂಕರೋಽಪಿ ಭವೇದ್ವರದಯೇಕ್ಷಣಾತ್ .. 46..

ರಕ್ಷ ಮಾಂ ಶಿವ ತ್ರ್ಯಕ್ಷ ರಕ್ಷಕ ಪಕ್ಷಪಾತದೃಶಾ ಪಾಹಿ ಮಾಂ ತವಾಪರಾಧಿನಂ
ಭವಮೂಢಂ ಧಾಷ್ಟರ್ಯಪರಾಯಣಂ .ಯಾ ತವಾಪ್ಯಧಿವಕ್ತೃತಾ ಶಿವ ಮಹೇಶ್ವರ
ಪಾಹಿ
ಮಾಮವಾಙ್ಮನೋವಿಷಯಾನತೇಃ ಸ್ತುತಿರಿಯಂ ಶ್ರುತಿಮೌಲಿಜೈಃ .ಭಕ್ತಿತಃ

2 sanskritdocuments.org



ಸುಂದರಕೃತಾ ಶಿವಸ್ತುತಿಃ

ಶಶಿಶೇಖರ ಮಹೇಶ್ವರೇಶ್ವರ ಪಾಹಿ ಮಾಂ .. 47..

..ಇತಿ ಶಿವರಹಸ್ಯಾಂತರ್ಗತೇ ಸುಂದರಕೃತಾ ಶಿವಸ್ತುತಿಃ ಸಂಪೂರ್ಣಾ ..

- ..ಶ್ರೀಶಿವರಹಸ್ಯಂ .ಸದಾಶಿವಾಖ್ಯಃ ನವಮಾಂಶಃ .ಅಧ್ಯಾಯಃ 18ಸುಂದರಸ್ಯಶಾಪಃ
. 37-47..

- .. shrIshivarahasyam . sadAshivAkhyaH navamAMshaH . adhyAyaH 18

sundarasyashApaH . 37-47..

Notes:

Sundara ಸುಂದರ; one of the sixty-three Nāyanāra-s, prays to Śiva ಶಿವ and also seeks

pardon for his error caused while being in service of Śiva ಶಿವ in Kailāsa ಕೈಲಾಸ .

